
GOUVÈNÈ CUOMO LANSE PWOGRAM SIBVANSYON POU PWOJÈ YO POU SIPÒTE KOMINOTE KI PI 

PWÒP, PI EKOLOJIK NAN FINGER LAKES 

$30 Milyon Dola nan Premye Seri Sibvansyon pou Egzekite Pwojè pou Kwasans Entèlijan, Efikasite 
Enèji Amelyore, Djòb Ekolojik ak Rediksyon Gaz Efè Tèmik 

 
Jodi a, Gouvènè Andrew M. Cuomo te anonse $30 milyon dola nan premye seri finansman pou 
egzekisyon plan dirabilite rejyonal, ansanm avèk plan Konsèy Devlopman Ekonomik Rejyonal Finger 
Lakes fèk apwouve a. Yo te devlope plan yo anba pwogram $100 Milyon Dola gouvènè a pou Kominote 
ki pi Pwòp ak Pi Ekolojik, yon pwojè prensipal ki toupatou nan eta a pou envesti nan planifikasyon 
kwasans entèlijan ak dirabilite.  
 
Gouvènè Cuomo di konsa, “Premye seri finansman an ap mete plan dirabilite chak rejyon nan aksyon. 
Avèk pwogram Kominote ki pi Pwòp ak pi Ekolojik la, rejyon ki toupatou nan eta a devlope kèk plan depi 
anba pou rive anwo, pou pran avantaj sou resous yo epi pou idantifye bezwen yo, pou kreye djòb 
ekolojik pou Nouyòkè yo pandan y ap envesti nan pwojè k ap amelyore efikasite enèji a epitou k ap redui 
polisyon an. Plan sa yo pral ede fasilite ekonomi enèji pwòp nou, epitou y ap amelyore kalite lavi a pou 
tout Nouyòkè yo.”  
 
Plan Finger Lakes, ki prezante vizyon, bi ak objektif rejyon an pou yon fiti dirab, idantifye yon kantite 
resous rejyonal, epi li fè rekòmandasyon pou pran avantaj ou resous sa yo. Li bay yon estrikti pwojè k ap 
jwenn karaktè ak resous inik zòn nan, epi li entegre ak avanse kapital natirèl li, kapital ki bati li, kapital 
imen li, kapital sosyal li ak kapital finansye li, ki sèvi kòm baz anviwònman li, ekonomi li ak sosyete li.  
 
Yon gwoup kèk douzèn dirijan minisipal ak òganizasyon te fè plan an, ki estime Finger Lakes kapab 
satisfè objektif rediksyon emisyon gaz efè tèmik (GHG) 35 pousan li anvan ane 2050. 

Estatistik plan Finger Lakes:  

• Rejyon agrikòl prensipal Eta New York, ki gen ladan senk nan 10 konte prensipal yo nan lavant 
pwodui agrikòl. 
• Apeprè 15 pousan bann tè rejyon an gen ladan moun k ap mache, monte bisiklèt, itilize sèvis ko-
vwatiraj ak transpò komen, epi rejyon an te gen gwo fyète nan avansman teknoloji konbistib pwòp. 
• Lè yo jwenn lòt kalite sous enèji ak sous enèji renouvlab, mwens pase 20 pousan pwodiksyon 
enèji rejyon an ap lakòz dirèk emisyon GHG.  
• Rechèch ki fèt sou byomas konplèks ak devlopman ki konsantre sou dechè-pou pwodui-enèji 
ap fèt nan enstitisyon rejyonal yo ak nan konpayi prive yo. Entansyon an se pou amelyore 
rezistans lan ak redui bezwen pou enpòte enèji pandan l ap abòde dechè rejyon an tou, sitou 
dechè òganik yo. 

 
Rezime plan Finger Lakes:  

• Rekòmandasyon pou enèji: Devlope, pwodui ak itilize lòt kalite enèji tankou idantifikasyon 
finansman pou pwojè yo ak egzekisyon pwojè ki itilize dechè manje pou pwodui enèji. Estrateji sa 
a sipòte endepandans nan enèji epi li redui bezwen pou enpòte 4,8 milyon megawatè (MWh) 
elektrisite. Li abòde tou pwodiksyon dechè òganik ki asosye avèk byennèt rejyon agrikòl 
prensipal eta a ak yon kay pou yon gwoup sant tretman manje. 
• Rekòmandasyon pou Jesyon Materyèl: Redui kantite dechè solid ki pwodui nan rejyon an avèk 
devlopman apwòch tounèf pou: 1) redui anbalaj, 2) mete materyèl dirab nan anbalaj, epi 3) devlope 
anbalaj ki ka itilize ankò. Estrateji sa a aliyen dirèkteman avèk Estrateji Rejyonal Finger Lakes REDC 
pou Ranfòse Patenarya Akademik ak Endistriyèl. Li jwenn rechèch ak resous devlopman rejyon an 
tou, sitou Rochester Institute of Technology’s Center for Packaging Innovation. 
• Rekòmandasyon pou Jesyon Dlo: Amelyore ak pwoteje anviwònman dlo a anrapò avèk kalite, 
kantite ak disponibilite nan pwomosyon nòmalizasyon rejyonal règleman ak jesyon. Estrateji sa a 
ap gen ladan fòmasyon y ap kontinye bay ak resous teknik pou sipòte gouvènman lokal la nan 
aplikasyon règleman itilizasyon teren pou pwoteje resous dlo epi pou diminye dega inondasyon 
yo. Apwòch rejyon an nan jesyon dlo ap ogmante posiblite sosyal, ekonomik ak ekolojik resous 
dlo yo nèt pou kapab gen pataj benefis yo egalego.  

 
Plan dirabilite konplè Finger Lakes disponib sou sitwèb http://sustainable-fingerlakes.org/. 
Dapre objektif pwogram Kominote ki pi Pwòp ak pi Ekolojik yo, plan an abòde domèn sijè ki endike anba 
la yo: enèji, transpò, itilizasyon teren ak kominote kote moun ka viv, jesyon dechè, jesyon dlo, 
devlopman ekonomik ak agrikilti/eksplwatasyon forè. Answit, chak gwoup planifikasyon rejyonal te fè 
yon etid sou emisyon gaz efè tèmik (GHG) ki te kalkile dènye emisyon GHG epi ki te prevwa rediksyon 
GHG ki ta sòti nan egzekisyon plan dirabilite a.  
 
 

http://sustainable-fingerlakes.org/

Francis J.Murray Jr., Prezidan ak Direktè Jeneral, NYSERDA, di konsa, “Avèk pwogram Kominote pi Pwòp 
ak pi Ekolojik Gouvènè Cuomo a, Finger Lakes pral gen gwo amelyorasyon nan devlopman ekonomik ak 
nan byennèt anviwònman kominote li yo. Lè pwogram sa a entegre estrateji pou kwasans dirab avèk 
devlopman ekonomik rejyonal, li kapab kreye plis djòb, pi bon opòtinite ak yon pi bon  kalite lavi pou 
sitwayen rejyon an. 
 
Plizyè moun ki konsène te patisipe nan devlopman plan dirabilite Finger Lakes, ansanm avèk apeprè 170 
patisipan nan reyinyon piblik yo.   Prèske 500 moun te fòme apeprè sis gwoup moun ki konsène, epi te 
gen 1.300 vizitè sitwèb inik lan, 2.347 moun antou ki te wè sitwèb la, ak plis pase 100 fòm kapti estrateji 
yo te soumèt nan sitwèb la.  
 
Kowalisyon an te gen ladan konte Genesee, Livingston, Monroe, Ontario, Orleans, Seneca, Wayne, 
Wyoming ak Yates; gouvènman Vil Rochester ak lòt gouvènman lokal; Konsèy Planifikasyon Rejyonal 
Finger Lakes; ak Konsèy Transpò Genesee. Konte Monroe te alatèt pwosesis planifikasyon pou rejyon an. 
 
Joel Seligman, Prezidan University of Rochester ak Ko-Prezidan Finger Lakes REDC, di konsa, “Pwogram 
Kominote pi Pwòp ak pi Ekolojik Gouvènè Cuomo te pèmèt rejyon Finger Lakes devlope yon platfòm 
solid pou pwojè kwasans dirab ak entèlijan ki baze sou yon vizyon, bi ak objektif komen. Dirabilite 
Rejyonal Finger Lakes aliyen nèt avèk plan estratejik Konsèy Devlopman Ekonomik Rejyonal Finger Lakes, 
epi li pran avantaj sou efò dirabilite, pou asire siksè li nan fè rejyon an yon kote ki bon pou sante moun, 
ki pwoteje epi kote lavi a pa chè. Mwen espere lanse plan pou amelyore dirabilite kominote ak resous 
natirèl nou yo alontèm. 
 
Danny Wegman, Direktè Jeneral Wegmans Food Markets ak Ko-Prezidan Finger Lakes REDC, di konsa, 
“Plan Dirabilite Rejyonal Finger Lakes gide solisyon entegre ak dirab pou amelyore kalite lavi nou. 
Gouvènè Cuomo te kreye Pwogram New York pi Pwòp ak pi Ekolojik pou bay rejyon yo dwa pou kreye 
kominote ki pi dirab lè yo finanse pratik devlopman entèlijan—epi se egzakteman sa n ap fè a. Rezilta a 
ap yon kote ki bon pou sante moun, ki pwoteje epi kote lavi a pa chè pou viv, travay ak jwe pou tout 
sitwayen yo pou jenerasyon ki la kounye a ak jenerasyon k ap vini yo.” 
 
Majistra Rochester, Thomas S. Richards, di konsa, “Mwen vle di mèsi pou Gouvènè Cuomo, NYSERDA ak 
tout patnè nou yo ki nan rejyon an ki te travay san pran souf pou devlope Plan Dirabilite Rejyonal Finger 
Lakes. Estrateji ki nan dokiman sa a pral jwe yon wòl enpòtan nan ede nou envesti nan transfòmasyon 
Rochester. Pandan n ap vanse pou egzekite plan an, nou kapab espere jwenn yon anviwònman ki pi 
pwòp, pi plis efikasite nan enèji, enèji renouvlab ak plis djòb nan rejyon Rochester.” 
 
Richard Perrin, Konsèy Transpò Genesee, di konsa, “Plan Dirabilite Rejyonal Finger Lakes bay yon vizyon 
komen pou avansman politik ak pwojè k ap asire kominote nou an kontinye devlope sou plan ekonomik, 
anviwònman ak egalego.” 

David Zorn, Konsèy Planifikasyon Rejyonal Genesee/Finger Lakes, di konsa, “Devlopman Plan Dirabilite 
Rejyonal Finger Lakes te bay yon bon jan opòtinite pou tout yon rejyon pou chita ansanm ak evalye, 
analize, aprann ak planifye pou fiti Rejyon Genesee-Finger Lakes.” 
 
Egzekitif Konte a, Maggie Brooks, di konsa, “Konte Monroe devwe pou respekte estanda ki endike nan 
pwogram Kominote ki pi Pwòp ak pi Ekolojik pandan n ap kontinye devlope bon solisyon kolaborasyon pou 
dirabilite. Nan tèt ansanm avèk NYSERDA, zòn nou ap pral jwenn anpil avantaj nan plan dènye modèl sa a 
yo mete anplas pou pwoteje anviwònman nou an epitou pou amelyore devlopman ekonomik lan.” 
 
Pwojè Konsèy Devlopman Ekonomik Rejyonal (REDC) se yon eleman enpòtan nan efò Gouvènè Cuomo 
pou sipòte devlopman ekonomik ak kreyasyon djòb toupatou nan Eta New York. Nan ane 2011, 
Gouvènè Cuomo te kreye 10 REDC pou devlope plan estratejik pandan lontan pou kwasans ekonomik 
pou rejyon yo. Konsèy yo se patenarya piblik-prive ki fòme avèk espè lokal ak moun ki konsène ki nan 
biznis, akademi, gouvènman lokal ak òganizasyon ki pa nan gouvènman. Kòm yon rezilta premye de seri 
sibvansyon konpetitif yo, Leta ap sipòte plis pase 1.450 pwojè devlopman ekonomik ki enpòtan pou 
rejyon an ak pwojè pou lansman kominote a. Pou jwenn plis enfòmasyon sou Konsèy Rejyonal yo, tanpri 
ale sou sitwèb regionalcouncils.ny.gov. 
 
Finansman pou pwogram Kominote ki pi Pwòp ak pi Ekolojik fè pati Pwojè Rediksyon Gaz Efè Tèmik 
Rejyonal. Pou jwenn plis enfòmasyon sou pwogram nan, ansanm avèk enstriksyon sou fason pou 
soumèt pwopozisyon sou sibvansyon yo avèk Aplikasyon Finansman Gwoupe, tanpri ale sou 
sitwèb www.nyserda.ny.gov/Cleaner-Greener.  
 
Pou jwenn plis enfòmasyon sou pwosesis planifikasyon dirabilite Finger Lakes, tanpri kontakte David 
Zorn, Konsèy Planifikasyon Rejyonal Genesee/Finger Lakes, (585) 454-0190, dave.zorn@gflrpc.org.  

